
ETALING JAYA 17 April
Pf Kanak-kanak dari Pu-
lau Nias, Indonesia, Maha-
thir Mohamad, 9, melahirkan

rasa gembira sepanjang berada
di Malaysia sejak Selasa lalu.
Paling diingati, pertemuan
dengan idslanya, Tun Dr. Ma-
hathir Mohamad, kelmarin.
Setelah cita-cita yang dipen-
dam sekian lama itu terkabul,

Mahathir kini sudah tidak
sabar-sabar untuk pulang men-
ceritakan pengalamannya itu
kepada rakan-rakannya di Pan-
ti Asuhan Al-Wasliyah di Pulau
Nias.

Tidak lupa juga, Mahathir

akan menyampaikan nasihat
yang diberi oleh Dr. Mahathir
kepada rakan-rakannya apabi-
la tiba di Nias nanti.

“Saya cukup senang (gembi-
ra) berada di sini dan semua pe-
ngalaman termasuk bertemu
dengan bapak Dr. Mahathir
Mohamad akan saya ceritakan
kepada teman-teman bila pu-
lang nanti.

“Banyak ole-ole yang saya
belikan untuk teman-teman
dan saya tidak sabar untuk pu-
lang,” katanya.

Hari ini, beliau bersama Ke-
tua Panti Asuhan Al-Wasliyah,
Yorhamun Harefa menghabis-
kan masa di taman tema, Sun-
way Lagoon.

Mahathir dijangka pulang ke
Pulau Nias, Selasa ini.

Misi membawa anak yatim
piatu itu ke Malaysia bermula
ekoran laporan eksklusif Utu-
san Malaysia mengenai keingi-
nan Mahathir untuk bertemu
dengan Dr. Mahathir yang se-
ring disebut-sebut di kampung
halamannya sebagai seorang
pemimpin yang budiman dan
bijaksana.

Impian anak yatim itu akhir-
nya menjadi kenyataan apabila
Utusan Malaysia berjaya meng-
atur pertemuan dengan Dr. Ma-
hathir, kelmarin.

